
е) мичмӧдан-бурмӧдан юкӧнын – войтырлысь проектъяс олӧмӧ пӧртӧм (капитальнӧя стрӧитан объектъяс, налысь юкӧнъяс стрӧитӧм, выльмӧдӧм, капитальнӧя дзоньталӧм кындзи, мый серти колӧ дасьтыны проектнӧй документация), кытчӧ пырӧны татшӧм удж сикасъяс:
ворсан да спорт оборудование кыдзи керка йӧръяс да ӧтйӧза мутасъяс бурмӧдысь объектъяс лӧсьӧдӧм да мичмӧдӧм-бурмӧдӧм;
мутасъяс мичмӧдӧм-бурмӧдӧм, кытчӧ пырӧ зонаяс вылӧ юклӧм, вежӧдӧм, югзьӧдӧм, ичӧт архитектура формаясӧн, карса мебельӧн, потшӧсъясӧн (заборъясӧн), вевттьӧдъясӧн, юӧр меститан средствоясӧн, ва устройствоясӧн, контейнеръясӧн да урнаясӧн вӧдитчӧм;
гӧрд визьяслӧн мудоръясын олан пунктын уличьяс, туйяс, тротуаръяс, подӧн да велосипедӧн ветлан туйяс мичмӧдӧм-бурмӧдӧм, зэр ва визувтан сёртасъяс лӧсьӧдӧм, туй потшан устройствояс, абу капитальнӧй абу стационарнӧй сооружениеяс (сувтлан комплексъяс) лӧсьӧдӧм, туй кузя ветлӧмкӧд йитчӧм юӧртанторъяс сувтӧдӧм;
вермытӧмъяслы да сьӧкыда ветлысь мукӧд группаа йӧзлы мытшӧдтӧг ветлӧдлӧмсӧ могмӧдӧм вылӧ мутасъяс лӧсьӧдӧм;
ӧтйӧза мутасъясын, уличьяслӧн да туйяслӧн участокъясын гражданалӧн легкӧвӧй автотранспорт вылӧ сувтланінъяс да сулаланінъяс лӧсьӧдӧм;
шойнаяслысь мутасъяс бурмӧдӧм-мичмӧдӧм;
гортса пемӧсъясӧс гуляйтӧдӧм вылӧ площадкаяс лӧсьӧдӧм;
мутасъяс санитарнӧя видзанінъяс (общественнӧй асмогасян кабинаяс, закод гуяс, контейнернӧй площадкаяс да коммунальнӧй шыбласъяслысь торъя группаяс тэчӧм вылӧ площадкаяс) лӧсьӧдӧм;
мукӧд сикас удж, мый йитчӧма мутасъяс мичмӧдӧм-бурмӧдӧмкӧд;
ж) агропромышленнӧй комплекс юкӧнын – видз-му овмӧс прӧдукция, вӧрын быдмысь сёян-юан ресурсъяс да бурдӧдчан быдмӧгъяс переработайтӧм, мыйяс быдмӧны вӧдиттӧг, нянь, пызьысь пӧжалӧмторъяс да юмовторъяс вӧчӧм серти войтырлысь проектъяс олӧмӧ пӧртӧм, кытчӧ пырӧны татшӧм удж сикасъяс:
технологическӧй оборудование (сы лыдын модульнӧй цехъяс) ньӧбӧм да рӧскодсӧ найӧс вайӧм, пусконаладочнӧй, шеф- да (либӧ) монтажнӧй уджъяс серти тӧд вылӧ босьтӧм сэк, кор урчитӧма сійӧс ньӧбӧм вылӧ сёрнитчӧмлӧн условиеясӧн;
шыбласъяс бырӧдӧм вылӧ оборудование ньӧбӧм да рӧскодсӧ найӧс вайӧм, пусконаладочнӧй, шеф- да (либӧ) монтажнӧй уджъяс серти тӧд вылӧ босьтӧм сэк, кор урчитӧма сійӧс ньӧбӧм вылӧ сёрнитчӧмлӧн условиеясӧн;
производственнӧй да склад жыръяс (зданиеяс) стрӧитӧм, ньӧбӧм, выльмӧдӧм, дзоньталӧм;
канализация, вентиляция, биӧн могмӧдӧм, шоныдӧн могмӧдӧм, кӧдзыд да пӧсь ваӧн могмӧдӧм да весалан сооружениеяс лӧсьӧдӧм да лӧсялана оборудование ньӧбӧмсӧ тӧд вылӧ босьтӧм;
мутасын дезинфекционнӧй мытшӧдъяс да потшӧс лӧсьӧдӧм (скӧт начкан пунктъясын да площадкаяс вылӧ);
кассӧвӧй аппаратъяс, прӧдукция маркируйтӧм, штрихкодируйтӧм вылӧ оборудование да налы уджтасулов ньӧбӧм;
сёян-юан новлӧдлӧм вылӧ транспорт средствояс – фургонъяс ньӧбӧм;
риск анализируйтан да критическӧй контроль нуӧдан вежтасъяслӧн (ХАССП) принципъяс вылын подулалӧм процедураяс дасьтӧм да пыртӧм серти услугаясысь мынтысьӧм (прӧдукция переработайтӧм либӧ вӧчӧм серти стӧча индӧм объект вылӧ);
з) Коми Республика мутасын олысь войтырӧс этнокультурнӧя сӧвмӧдан юкӧнын – войтырлысь проектъяс олӧмӧ пӧртӧм, кутшӧмъясӧс веськӧдӧма Коми Республика мутасын олысь войтыр костын ёртасьӧмсӧ зумыдмӧдӧм, налысь аслыспӧлӧслунсӧ да кывъяссӧ видзӧм да дорйӧм, культураяс да войтыр костын йитӧдъяс сӧвмӧдӧм, этнокультурнӧй  инфраструктура сӧвмӧдӧм вылӧ;
и) велӧдан юкӧнын – войтырлысь проектъяс олӧмӧ пӧртӧм:
мутасъяс мичмӧдӧм-бурмӧдӧм, муниципальнӧй велӧдан организацияяслысь зданиеяс дзоньталӧм, велӧдчан да учебно-лабораторнӧй оборудование, спорт кӧлуй ньӧбӧм, содтӧд тӧдӧмлун сетан организацияяс сӧвмӧдӧм;
школаяслӧн проектъяс, кутшӧмъясӧс бӧрйӧма “Войтырлӧн сьӧмкуд школаын” сьӧмкуд сӧвмӧдӧмын школалӧн водзмӧстчӧм серти пилотнӧй проект серти;
к) олан пунктъяссӧ кӧдзыд ваӧн могмӧдан ӧшмӧсъяс лӧсьӧдӧм – кӧдзыд ваӧн абу ӧтув могмӧдан системаса ӧшмӧсъяс, кутшӧмъяс пырӧны муниципальнӧй эмбурӧ, дзоньталӧм, выльмӧдӧм да стрӧитӧм серти войтырлысь проектъяс олӧмӧ пӧртӧм, мыйяс улын гӧгӧрвосьӧны сооружениеяс да устройствояс, кутшӧмъяс технологическӧя абу йитчӧмаӧсь кӧдзыд ваӧн ӧтув могмӧдан системакӧд да кутшӧмъясӧс индӧма олысьясӧс юан ваӧн могмӧдӧм вылӧ;
л) ӧткодь позянлунъяса гӧгӧртас юкӧнын – кар кытшъясса муниципальнӧй юкӧнъяслӧн мутасын войтырлысь проектъяс олӧмӧ пӧртӧм, кутшӧмъясӧс веськӧдӧма вермытӧмъяслы да сьӧкыда ветлысь мукӧд группаа йӧзлы верктуя объектъясӧ пырны да олан юкӧнын верктуя юкӧнъясын услугаясӧн вӧдитчыны позянлун тшупӧдсӧ кыпӧдӧм вылӧ. 
3. Коми Республикаса Юралысьлӧн Администрация (водзӧ – Администрация) лоӧ Коми Республикаса олӧмӧ пӧртысь власьт органӧн, коді урчитӧ войтырлӧн проектъяслысь муртӧсъяслы лӧсялӧмсӧ, кутшӧмъясӧс индӧны “Войтырлӧн сьӧмкуд” проект дорӧ. Войтырлӧн проектъяслысь муртӧсъяслы лӧсялӧмсӧ урчитӧны бӧрйӧм нуӧдӧмӧн. 
4. Администрация примитӧ бӧрйӧм нуӧдӧм йылысь помшуӧм да йӧзӧдӧ юӧртӧмсӧ “Ӧтуввез” юӧртан да телекоммуникационнӧй везйын Администрациялӧн официальнӧй сайтын заявкаяс сетан кадколаст помасян лунӧдз 15 календарнӧй лунысь оз сёрджык.
5. Бӧрйӧм нуӧдӧм йылысь юӧртӧмӧ колӧ пыртны шыӧдчысьяс дорӧ корӧмъяс, документъяслысь лыддьӧг, кутшӧмъяс колӧны бӧрйӧмӧ пырӧдчӧм вылӧ, заявкаяс примитны заводитан да помалан кадпас, найӧс примитан места да кад, заявка форма, бӧрйӧмӧ пырӧдчӧм вылӧ заявкаяс дасьтан юалӧмъяс серти консультацияяс босьтӧм могысь йитчан телефон номеръяс.
6. Бӧрйӧмӧ вермӧны пырӧдчыны муниципальнӧй районъясса да кар кытшъясса меставывса асвеськӧдлан органъяс, а сідзжӧ овмӧдчӧминъяслӧн меставывса асвеськӧдлан органъяс сэк, кор Коми Республикаса республиканскӧй сьӧмкудйысь войтырлысь проектъяс олӧмӧ пӧртӧм вылӧ, кутшӧмъясӧс бӧрйӧма “Войтырлӧн сьӧмкуд” проект серти, кутшӧмъясӧс вынсьӧдӧма Коми Республикаса лӧсялана канму уджтасъясӧн, субсидияяс сетан правилӧяс серти урчитӧма овмӧдчӧминъясӧн меставывса асвеськӧдлан органъяслысь пырӧдчӧмсӧ (водзӧ – Шыӧдчысьяс).
Сэк, кор меставывса асвеськӧдлӧм йылысь оланпастэчас вежсьӧм вӧсна  колӧ вежны Шыӧдчысьӧс, выль Шыӧдчысьыс сетӧ Администрацияӧ тайӧ Пӧрадоклӧн 14 пунктса медводдза абзацӧн урчитӧм кадколастысь оз сёрджык документъяс, кутшӧмъясӧс урчитӧма тайӧ Пӧрадоклӧн 7 пунктса медводдза абзацын, “б”, “в”, “ж” пунктувъясын, а сідзжӧ инӧда актлысь копиясӧ, мый серти пыртӧма вежсьӧмъяс меставывса асвеськӧдлӧм йылысь оланпастэчасӧ.
7. Сы могысь, медым пырӧдчыны бӧрйӧмӧ, Шыӧдчысь бӧрйӧмсӧ нуӧдӧм йылысь юӧртӧмын индӧм кадколастъясӧ сетӧ Администрацияӧ тайӧ Пӧрадок дорӧ 1 содтӧдын индӧм форма серти заявка.
Заявка дорӧ содтӧны татшӧм документъяс:
а) рӧскод серти стӧчмӧдӧм смета да (либӧ) сметнӧй документация, кутшӧмӧс кырымалӧма лӧсялана муниципальнӧй юкӧнлӧн администрацияса юралысь (юрнуӧдысь), либӧ сыӧн уполномочитӧм морт да (либӧ) финансӧвӧй органса юрнуӧдысь, овмӧдчӧминса юралысь.
Тайӧ Пӧрадоклӧн 2 пунктса “а” да “ж” пунктувъясӧн урчитӧм верктуя нырвизьяс серти рӧскод серти стӧчмӧдӧм сметасӧ да (либӧ) сметнӧй документациясӧ содтӧд кырымалӧ овмӧс нуӧдысь субъект;
б) Шыӧдчысьлӧн гарантийнӧй кӧсйысьӧм сы йылысь, мый локтан финансӧвӧй во вылӧ муниципальнӧй юкӧнлӧн сьӧмкудйӧ пыртӧма муниципальнӧй уджтас (уджтасув), кытчӧ пырӧны войтырлысь проект олӧмӧ пӧртӧм серти мероприятиеяс, олӧмӧ пӧртӧм вылӧ муниципальнӧй юкӧнлысь рӧскод кӧсйысьӧмсӧ олӧмӧ пӧртӧм вылӧ сьӧмкуд ассигнование сьӧмӧн ӧтув могмӧдан тшупӧдсӧ тӧд вылӧ босьтӧмӧн, кутшӧмӧс урчитӧма Коми Республикаса республиканскӧй сьӧмкудйысь муниципальнӧй юкӧнъяслӧн сьӧмкудъяслы войтырлысь проектъяс олӧмӧ пӧртӧм вылӧ, кутшӧмъясӧс бӧрйӧма “Войтырлӧн сьӧмкуд” проект серти, субсидияяс сетан правилӧясӧн, кутшӧмъясӧс вынсьӧдӧма Коми Республикаса лӧсялана канму уджтасъясӧн, кутшӧмӧс кырымалӧма лӧсялана муниципальнӧй юкӧнлӧн администрацияса юралысь (юрнуӧдысь), либӧ сыӧн уполномочитӧм морт, либӧ финансӧвӧй органса юрнуӧдысь, овмӧдчӧминса юралысь;
в) войтырлысь проектъяс да (либӧ) мероприятиеяс, кутшӧмъяс лӧсялӧны войтыр проектлӧн медшӧр могъяслы, олӧмӧ пӧртан лӧсялана муниципальнӧй уджтасӧ пыртӧм йылысь Шыӧдчысьлӧн гарантийнӧй кӧсйысьӧм, кутшӧмӧс кырымалӧма лӧсялана муниципальнӧй юкӧнлӧн администрацияса юралысь (юрнуӧдысь), либӧ сыӧн уполномочитӧм морт, овмӧдчӧминса юралысь.
Тайӧ пунктса “б”, “в” пунктувъясӧн урчитӧм кӧсйысьӧмъяссӧ колӧ пӧртны олӧмӧ субсидия, субвенция, торъя мога мукӧд сьӧмкудкостса трансферт сетӧм йылысь уведомление босьтан лунсянь 15 календарнӧй лун чӧжӧн.
Тайӧ Пӧрадоклӧн 2 пунктса “а” да “ж” пунктувъясӧн урчитӧм верктуя нырвизьяс серти заявка дорӧ содтӧд содтӧны войтырлысь проектъяс олӧмӧ пӧртӧм вылӧ, кутшӧмъясӧс бӧрйӧма “Войтырлӧн сьӧмкуд” проект серти, муниципальнӧй юкӧнлӧн сьӧмкудйысь сьӧм сетан пӧрадоклысь (правилӧяслысь) Шыӧдчысьӧн эскӧдӧм копиясӧ, кутшӧмъясӧс вынсьӧдӧма лӧсялана муниципальнӧй уджтасъясӧн;
г) лӧсялана муниципальнӧй юкӧнын гражданалысь нуӧдӧм чукӧртчӧм серти кывкӧрталана документлӧн копия да кырымпасъяс реестрлӧн копия, кутшӧмъясӧс эскӧдӧма Шыӧдчысьӧн, кутшӧмъяс эскӧдӧны войтырлӧн проектлысь йӧзлы тӧдчанлунсӧ, а сідзжӧ гражданалӧн ӧтувъя чукӧртчӧмъяслысь фотоснимокъяс да найӧс видео вылӧ гижӧм (эм кӧ).
Кырымпасъяслӧн реестрӧ быть колӧ гижны войтырлӧн проектлысь нимсӧ, чукӧртчӧм нуӧдан кадпассӧ, гражданинлысь О.Н.В., войтырлысь проект олӧмӧ пӧртӧмӧ финансӧвӧя пырӧдчыны сӧгласлунсӧ (сӧгластӧмлунсӧ) татшӧм финансӧвӧя пырӧдчӧм вылӧ гражданалӧн чукӧртчӧм дырйи вынсьӧдӧм мындаын, пуктыны кырымпас.
Сэк, кор меставывса асвеськӧдлан орган нуӧдӧ анкетируйтӧм, юасьӧм либӧ тӧдмалӧ гражданалысь видзӧдлассӧ мукӧд ногӧн, мый урчитӧма тайӧ Пӧрадоклӧн 1 пунктса нёльӧд абзацӧн, содтӧд пуктӧны нуӧдӧм анкетируйтӧмлысь, юасьӧмлысь, гражданалысь видзӧдлассӧ мукӧд ногӧн тӧдмалӧмлысь бӧртасъяссӧ;
д) лӧсялана муниципальнӧй юкӧнын меставывса асвеськӧдлан органъясӧн войтырлысь проектъяс видлалан сёрнигижӧдлысь Шыӧдчысьӧн эскӧдӧм копия (либӧ войтырлысь проектъяс видлалӧм йылысь лӧсялана муниципальнӧй юкӧнлӧн меставывса асвеськӧдлан органлӧн инӧда актлысь Шыӧдчысьӧн эскӧдӧм копия);
е) гарантийнӧй письмӧяс:
юридическӧй кывкутысьяссянь (сьӧмкуд учреждениеяс, канму да муниципальнӧй предприятиеяс кындзи) (водзӧ – юридическӧй кывкутысьяс), асшӧр уджалысьяссянь да мукӧд колана йӧзсянь войтырлысь проектъяс сьӧмӧн ӧтув могмӧдӧмӧ пырӧдчыны дасьлун йылысь сьӧм йӧрышсӧ индӧмӧн, мыйта кыскӧны войтырлысь проект олӧмӧ пӧртӧм вылӧ, сэк, кор найӧ пырӧдчӧны войтырлысь проектъяс олӧмӧ пӧртӧмӧ;
юридическӧй кывкутысьяссянь, асшӧр уджалысьяссянь, гражданасянь материально-техническӧя пырӧдчыны дасьлун йылысь татшӧм пырӧдчан сикассӧ индӧмӧн сэк, кор найӧ пырӧдчӧны войтырлысь проектъяс олӧмӧ пӧртӧмӧ. Юридическӧй кывкутысьяслӧн, асшӧр уджалысьяслӧн, гражданалӧн материально-техническӧя пырӧдчӧм улын гӧгӧрвосьӧ войтырлысь проект олӧмӧ пӧртӧмӧ материалъясӧн, оборудованиеӧн, техникаӧн, транспорт средствоясӧн налысь абу финансӧвӧй пайсӧ;
ж) документ копияяс, кутшӧмъяс эскӧдӧны, мый объектыс (объектъясыс), кӧні кутасны нуӧдны войтырлысь проектъяс олӧмӧ пӧртӧм серти уджъяссӧ, пырӧны муниципальнӧй эмбурӧ, кутшӧмъясӧс эскӧдӧма лӧсялана муниципальнӧй юкӧнлӧн администрацияса юралысьӧн (юрнуӧдысьӧн), либӧ документъяс, кутшӧмъяс эскӧдӧны, мый объектъяссӧ сувтӧдасны балансӧвӧй учёт вылӧ (сэк, кор стрӧитӧны выльӧс) да найӧс видзӧмыс (дзоньталӧмыс) оз ло бокӧвӧй организацияяслӧн кывкутана могӧн (проектъяс кындзи, кутшӧмъясӧс збыльмӧдӧны керка йӧръясын):
муниципальнӧй инӧда актлысь Шыӧдчысьӧн эскӧдӧм копия, мый вынсьӧдӧ лӧсялана муниципальнӧй юкӧнлӧн меставывса тӧдчанлуна ӧтув вӧдитчан автомашина туйяслысь лыддьӧгсӧ, либӧ лӧсялана муниципальнӧй юкӧнса муниципальнӧй эмбурлӧн реестрысь выписка, кӧні эмӧсь объектъяс йылысь тӧдмӧгъяс, кутшӧмъясӧс пыртӧма заявкаӧ (Пӧрадоклӧн 2 пунктса “в” пунктулӧн урчитӧм верктуя нырвизь серти);
меставывса тӧдчанлуна ӧтув вӧдитчан автомашина туйяслӧн реестрысь Шыӧдчысьӧн эскӧдӧм выписка либӧ мӧд документ, мый эскӧдӧ, мый дзоньтавны, выльысь лӧсьӧдны, мичмӧдны-бурмӧдны вӧзйӧм участокыс лоӧ уличаса туйӧн да оз пыр меставывса тӧдчанлуна ӧтув вӧдитчан автомашина туйяс лыдӧ, кутшӧмъясӧс сьӧмӧн могмӧдӧны туй фондлӧн сьӧм тшӧт весьтӧ (Пӧрадокын 2 пунктлӧн “е” пунктувса нёльӧд абзацын индӧм проектъяс серти);
з) войтырлӧн проектъяс серти, кутшӧмъясӧс збыльмӧдӧны керка йӧръясын, заявка дорӧ содтӧд пуктӧны:
уна патераа быд керкаын жыръяссӧ киын кутысьлӧн ӧтувъя чукӧртчӧмъяслӧн сёрнигижӧдъяслысь Шыӧдчысьӧн эскӧдӧм копияяссӧ гӧлӧсуйтан листъяслысь, кутшӧмъясӧс оформитӧма оланін йылысь оланпастэчаслӧн корӧмъяс серти, керка йӧрын меститчысь быд здание да сооружение киын кутысьяслӧн помшуӧмъяслысь Шыӧдчысьӧн эскӧдӧм копияясӧн, кытчӧ пыртӧма татшӧм юӧр:
1) войтырлысь проект олӧмӧ пӧртӧм бӧрын керка йӧрын сувтӧдӧм оборудованиесӧ, мукӧд объектсӧ уна патераа керкаын жыръяс киын кутысьяслӧн ӧтувъя эмбурӧ (киын кутӧмӧ – зданиеяс, стрӧйбаяс да сооружениеяс киын кутысьяслы) босьтӧм йылысь помшуӧм;
2) войтырлысь проект олӧмӧ пӧртӧм бӧрын керка йӧрын сувтӧдӧм оборудование, мукӧд объект видзӧм серти кӧсйысьӧм.
Шыӧдчысь кывкутӧ заявкаын да документъясын (водзӧ – заявка) индӧм юӧрлӧн збыльлун вӧсна.
Сэк, кор войтырлысь проектсӧ пӧртӧны олӧмӧ кар (сикт) овмӧдчӧминлӧн мутасын, Заявка да сы дорӧ документъяс лӧсьӧдан збыльлун вӧсна кывкутӧ муниципальнӧй районлӧн лӧсялана меставывса асвеськӧдлан орган.
Заявка да сы дорӧ документъяс дасьтӧмын отсӧг сетӧм могысь меставывса асвеськӧдлан органъяс вермӧны шыӧдчыны Сьӧмкуд сӧвмӧдӧмын водзмӧстчан проектнӧй шӧринӧ, кутшӧмӧс котыртӧма Коми Республикаса велӧдан, наука да том йӧз политика министерстволӧн тшӧктӧд серти.
8. Шыӧдчысь войтырлӧн быд проект вылӧ сетӧ торъя заявка бумага вылын да электроннӧя.
9. Бӧрйӧмӧ пырӧдчӧм вылӧ заявкасӧ да сы дорӧ документъяссӧ лемалӧны конвертӧ, кытчӧ гижӧны “Войтырлысь проектъяс бӧрйӧмӧ пырӧдчӧм вылӧ заявка” кывъяс, да ыстӧны Администрацияӧ веськыда либӧ пошта связь организация, корреспонденция вайысь мукӧд организация пыр.
Администрация заявка воан лунӧ пасйӧ воӧм заявкаяссӧ заявкаяс пасъян журналын, кутшӧмӧс нуӧдӧны электроннӧя Администрацияӧн вынсьӧдӧм форма серти (водзӧ - заявкаяс пасъян журнал). Пасъян гижӧдӧ колӧ пыртны заявкалысь пасъян номерсӧ, заявка примитан кадпассӧ да кадсӧ, заявка бергӧдан кадпассӧ сэк, кор урчитӧма тайӧ Пӧрадоклӧн 11 пунктӧн.
Заявка сетан кадпасӧн лыддьысьӧ заявкаяс пасъян журналын заявкасӧ пасъян кадпас да кад.
Заявка сетан лунӧ Шыӧдчысьлы сетӧны гижсьӧг Администрацияӧн сійӧс босьтан кадпассӧ да кадсӧ индӧмӧн. Сэк, кор заявкасӧ сетӧма пошта связь организация, корреспонденция вайысь мукӧд организация пыр, Администрация   ыстӧ Шыӧдчысьлы гижсьӧгсӧ сійӧс босьтан кадпассӧ да кадсӧ индӧмӧн пошта связь организация либӧ корреспонденция вайысь мукӧд организация пыр, заявка босьтан лунсянь 3 уджалан лун чӧжӧн инпас серти, кутшӧмӧс индӧма заявкаын.
10. Шыӧдчысь вермӧ бӧр корны бӧрйӧмӧ пырӧдчӧм вылӧ заявкасӧ заявкаяс примитан кадколаст помасьтӧдз. Бӧрйӧмӧ пырӧдчӧм вылӧ сетӧм заявкаяслысь лыдсӧ индігӧн бӧр корӧм заявкаяссӧ оз артавны.
11. Заявкаяссӧ, кутшӧмъяс воӧмаӧсь бӧрйӧм нуӧдӧм йылысь юӧртӧмын индӧм кадколаст помасьӧм бӧрын, Администрация бергӧдӧ Шыӧдчысьлы налӧн воан лунсянь 5 уджалан лун чӧжӧн.
12. Администрация заявка пасъян лунсянь 5 уджалан лун чӧжӧн котыртӧ воӧм заявка видлалӧмсӧ, сійӧс комплектносьт да тайӧ Пӧрадоклӧн 6, 7 пунктъясса корӧмъяслы лӧсялӧм вылӧ прӧверитӧмсӧ да сэк, кор сійӧ лӧсялӧ индӧм корӧмъяслы, пыртӧ заявкасӧ заявкаяслӧн лыддьӧгӧ, кутшӧмъясӧс колӧ видлавны Войтырлысь проектъяс бӧръян ведомствокостса комиссиялӧн заседание дырйи (водзӧ – Комиссия), кутшӧмӧс котыртӧма Администрация. Заявкаяслысь лыддьӧгсӧ лӧсьӧдӧны заявка примитан кадпас да кад серти.
Сэк, кор воӧм заявкаыс оз лӧсяв тайӧ Пӧрадоклӧн 7 пунктса корӧмъяслы, Администрация заявка пасъян лунсянь 5 уджалан лун чӧжӧн гижӧмӧн юӧртӧ та йылысь Шыӧдчысьлы инпас серти, кутшӧмӧс индӧма заявкаын. Заявкаяс примитан кадколаст помасьтӧдз Шыӧдчысь вермӧ бырӧдны пасйӧдъяс, кутшӧмъясӧс индӧма уведомлениеын.
13. Заявкаяслӧн лыддьӧгӧ, кутшӧмъясӧс колӧ видлавны Комиссиялӧн  заседание дырйи, заявкасӧ пыртӧмын ӧткажитан подувъясыс сыын, мый:
1) Шыӧдчысь оз лӧсяв тайӧ Пӧрадоклӧн 6 пунктын индӧм корӧмъяслы;
2) абу сетӧма либӧ сетӧма абу став документсӧ, кутшӧмӧс урчитӧма тайӧ Пӧрадоклӧн 7 пунктӧн;
3) сетӧма тайӧ Пӧрадоклӧн 7 пунктын индӧм документъяссӧ, кутшӧмъясӧс оформитӧма абу колана ногӧн (гижӧма абу став графасӧ да (либӧ) строкасӧ, вӧчӧма техническӧй шыбӧльяс, торкалӧмъяс да веськӧдӧмъяс, абуӧсь кырымпасъяс да печатьяс (кор колӧ, медым найӧ вӧліны), абу эскӧдӧма документъяслысь копияяссӧ, документъяссӧ кырымалӧма морт, кодлӧн абу найӧс кырымалӧм вылӧ инӧдыс);
4) абу кутчысьӧма тайӧ Пӧрадоклӧн 8 пунктса корӧмъясӧ;
5) Шыӧдчысь абу кутчысьӧма Коми Республикаса республиканскӧй сьӧмкудйысь да муниципальнӧй юкӧнлӧн сьӧмкудйысь войтырлысь проектъяс олӧмӧ пӧртӧм серти рӧскод кӧсйысьӧмъяссӧ сьӧмӧн ӧтув могмӧдан тшупӧдӧ, кутшӧмӧс урчитӧма Коми Республикаса республиканскӧй сьӧмкудйысь муниципальнӧй юкӧнъяслӧн сьӧмкудъяслы войтырлысь проектъяс олӧмӧ пӧртӧм вылӧ, кутшӧмъясӧс бӧрйӧмаӧсь “Войтырлӧн сьӧмкуд” проект серти, кутшӧмъяс лоӧны Коми Республикаса лӧсялана канму уджтасъяс дорӧ содтӧдъясӧн, субсидияяс сетан правилӧясӧн.
Заявкаяслӧн лыддьӧгӧ, кутшӧмъясӧс колӧ видлавны Комиссиялӧн заседание дырйи, заявкасӧ пыртӧмын подулалӧм ӧткажитӧм заявкаяс примитны помалан лунсянь 10 уджалан лун чӧжӧн ыстӧны Шыӧдчысьлы пошта связь организация, корреспонденция вайысь мукӧд организация пыр, инпас серти, кутшӧмӧс индӧма заявкаын, либӧ сетӧны Шыӧдчысьлы веськыда киас. Заявкаяслӧн лыддьӧгӧ, кутшӧмъясӧс колӧ видлавны Комиссиялӧн заседание дырйи, заявкасӧ пыртӧмын ӧткажитӧмсӧ позьӧ обжалуйтны оланпастэчасӧн урчитӧм пӧрадокын.
14. Администрация заявкаяс примитны помалан лунсянь 7 уджалан лун чӧжӧн ыстӧ тайӧ Пӧрадоклӧн 7 пунктын индӧм документъяссӧ Коми Республикаса олӧмӧ пӧртысь власьт органъясӧ, кодъяс координируйтӧны да ладмӧдӧны тайӧ Пӧрадоклӧн 2 пунктын индӧм нырвизьяс серти уджсӧ (водзӧ – Олӧмӧ пӧртысь власьт орган), медым донъявны, лӧсялӧны-ӧ войтырлӧн проектъясыс “Войтырлӧн сьӧмкуд” проект дорӧ индӧм муртӧсъяслы тайӧ Пӧрадок дорӧ 2 содтӧд серти (водзӧ - Отраслевӧй заключение), да дасьтыны колана субсидия мында серти водзвыв рӧштшӧтсӧ. Кывкӧрталана донъялӧмыс артавсьӧ быд муртӧс серти пуктӧм балл мындаӧн.
Олӧмӧ пӧртысь власьт орган тайӧ Пӧрадоклӧн 7 пунктын индӧм документъяс босьтан лунсянь 15 уджалан лун чӧжӧн оформитӧ Отраслевӧй заключение да ыстӧ сійӧс тайӧ Пӧрадоклӧн 7 пунктса медводдза, коймӧд абзацъясын индӧм документъяскӧд да колана субсидия мында серти водзвыв дасьтӧм рӧштшӧткӧд ӧттшӧтш Администрацияӧ.
Олӧмӧ пӧртысь власьт органъяс вермӧны корны Шыӧдчысьлысь содтӧд  документъяс сы могысь, медым прӧверитны заявкаын да сы дорӧ документъясын индӧм юӧрлысь збыльлунсӧ.
15. Администрация Олӧмӧ пӧртысь власьт органъяссянь Отраслевӧй заключениеяс да войтырлысь сетӧм став проект серти субсидия мында серти водзвыв рӧштшӧтъяс босьтан лунсянь 5 уджалан лун чӧжӧн сетӧ заявкаяссӧ, кутшӧмъясӧс пыртӧма заявкаяслӧн лыддьӧгӧ, кутшӧмъясӧс колӧ видлавны Комиссиялӧн заседание дырйи, а сідзжӧ Отраслевӧй заключениеяссӧ да войтырлысь сетӧм став проект серти субсидия мында серти водзвыв рӧштшӧтъяссӧ Комиссияӧ.
16. Комиссияӧ пырысьяссӧ да сылысь уджалан Пӧрадоксӧ, сы лыдын сыӧн помшуӧм примитӧмсӧ, вынсьӧдӧны Администрациялӧн тшӧктӧдӧн да йӧзӧдӧны “Ӧтуввез” юӧртан да телекоммуникация везйын Администрациялӧн официальнӧй сайтын найӧс вынсьӧдан лунсянь 3 уджалан лун чӧжӧн. Администрация котыртӧм да техническӧй боксянь да документационнӧя могмӧдӧ Комиссиялысь уджсӧ.
17. Комиссия тайӧ Пӧрадоклӧн 15 пунктын индӧм документъяс воан лунсянь 5 уджалан лун чӧжӧн видлалӧ найӧс да Олӧмӧ пӧртысь власьт органъясӧн войтырлысь проектъяс донъялӧмсӧ да субсидия мында серти водзвыв рӧштшӧтсӧ тӧд вылӧ босьтӧмӧн индӧ войтырлӧн проектъяслысь муртӧсъяслы лӧсялӧмсӧ, кутшӧмъясӧс индӧма “Войтырлӧн сьӧмкуд” проект дорӧ, войтырлысь проектъяс бӧрйӧмсӧ нуӧдӧмӧн. Бӧрйӧм прӧйдитӧмаясӧн лыддьысьӧны войтырлӧн проектъяс, кутшӧмъяс чукӧртісны медуна балл чинан пӧрадокын. Проектъяслӧн лыд, кутшӧмъяс прӧйдитісны бӧрйӧмсӧ бӧрйӧмлӧн быд верктуя нырвизь серти, артавсьӧ Коми Республикаса республиканскӧй сьӧмкуд сьӧм мындаын, мыйта урчитӧма ӧнія воын войтырлысь проектъяс олӧмӧ пӧртӧм вылӧ Коми Республикаса лӧсялана канму уджтасъяс серти.
Сэк, кор балл лыдыс ӧтмында, бӧрйӧны войтырлысь сійӧ проектсӧ, кутшӧм серти заявкасӧ вӧлі сетӧма мукӧдсьыс водзджык. Заявка воан кадпасыс индыссьӧ тайӧ Пӧрадоклӧн 9 пункт серти.
18. Войтырлысь проектъяссӧ бӧрйӧм прӧйдитӧмаясӧн (прӧйдиттӧмъясӧн) лыддьӧм йылысь Комиссиялысь помшуӧмсӧ оформитӧны Комиссиялӧн заседаниеса сёрнигижӧдӧн (водзӧ – Комиссиялӧн сёрнигижӧд). Комиссиялысь сёрнигижӧдсӧ ыстӧны Шыӧдчысьяслы да Олӧмӧ пӧртысь власьт органъясӧ помшуӧм примитан лунсянь 3 уджалан лун чӧжӧн.
Войтырлӧн проектъяс серти, кутшӧмъяс эз прӧйдитны бӧрйӧмсӧ, Администрация Олӧмӧ пӧртысь власьт органъясӧ Комиссиялысь сёрнигижӧд ыстан лунсянь 5 уджалан лун чӧжӧн ранжируйтӧ войтырлысь индӧм проектъяссӧ чукӧртӧм балл серти чинан пӧрадокын верктуя быд нырвизь серти торйӧн (водзӧ – рейтинг серти бӧрйӧм). Рейтинг серти индӧм бӧрйӧмӧн вӧдитчӧны сэк, кор урчитӧма тайӧ Пӧрадоклӧн 22 пунктӧн.
19. Олӧмӧ пӧртысь власьт органъяс Комиссиялысь сёрнигижӧд босьтан лунсянь 5 уджалан лун чӧжӧн дасьтӧны Коми Республикаса республиканскӧй сьӧмкудйысь муниципальнӧй юкӧнса сьӧмкудъяслы войтырлысь бӧрйӧм прӧйдитӧм проектъяс олӧмӧ пӧртӧм вылӧ субсидияяс юклӧм йылысь Коми Республикаса Веськӧдлан котырлысь нормативнӧй инӧда акт балаяссӧ.
Олӧмӧ пӧртысь власьт органъяс урчитӧм пӧрадокын сетӧны видлавны Коми Республикаса Веськӧдлан котырӧ Коми Республикаса Веськӧдлан котырлысь нормативнӧй инӧда актсӧ, мый вынсьӧдӧ Коми Республикаса республиканскӧй сьӧмкудйысь меставывса сьӧмкудъяслы субсидияяс, кутшӧмъясӧс веськӧдӧма войтырлысь проектъяс олӧмӧ пӧртӧм вылӧ, кутшӧмъясӧс бӧрйӧма “Войтырлӧн сьӧмкуд” проект серти, муниципальнӧй юкӧнъяс костын ӧнія финансӧвӧй вося ӧшым тӧлысь 31 лунӧдз юклӧмсӧ, субсидияяс кындзи, кутшӧмъясӧс веськӧдӧма войтырлысь проектъяс олӧмӧ пӧртӧм вылӧ, кутшӧмъясӧс содтӧд бӧрйӧма тайӧ Пӧрадоклӧн 22 пункт серти.
20. Администрация йӧзӧдӧ войтырлӧн бӧрйӧм, содтӧд бӧрйӧм прӧйдитӧм проектъяс йылысь юӧрсӧ Комиссияӧн помшуӧм примитан лунсянь 3 уджалан лун чӧжӧн “Ӧтуввез” юӧртан да телекоммуникация везйын Администрациялӧн официальнӧй сайтын.
21. Войтырлӧн проектъяс серти заявкаяссӧ, кутшӧмъясӧс сетӧма бӧрйӧмӧ, содтӧд бӧрйӧмӧ пырӧдчӧм вылӧ, Шыӧдчысьяслы бӧрсӧ оз сетны.
22. Администрация вермӧ котыртны содтӧд бӧрйӧмсӧ сэк, кор:
1) Шыӧдчысьясӧн сетӧм заявкаяс видлалӧм бӧрын, кольӧма юклытӧм сьӧм, мыйта урчитӧма Коми Республикаса республиканскӧй сьӧмкудйын. Та дырйи Администрация индӧ тайӧ Пӧрадоклӧн 7 пунтын индӧм документъяс сетан содтӧд кадколастсӧ;
2) Шыӧдчысьяс, кодъяс серти примитӧма войтырлысь проектъяс олӧмӧ пӧртӧм вылӧ субсидия сетӧм йылысь помшуӧмсӧ, ӧткажитчисны Олӧмӧ пӧртысь власьт органӧн урчитӧм кадколастӧ пуктыны кырымпас (кырымавны) субсидия сетӧм йылысь Олӧмӧ пӧртысь власьт орган да Шыӧдчысь костын артмӧдчӧм улӧ (водзӧ – артмӧдчӧм). Та дырйи лӧсялана Олӧмӧ пӧртысь власьт органъяс субсидия выль пӧв юклӧм йылысь помшуӧм примитан лунсянь 3 уджалан лун чӧжӧн юӧртӧны Администрацияӧ;
3) Шыӧдчысьяс ӧткажитчӧмаӧсь войтырлысь проектъяс олӧмӧ пӧртӧмысь артмӧдчӧм улӧ кырымпас пуктӧм (сійӧс кырымалӧм) бӧрын войтырлысь проектъяс олӧмӧ пӧртӧм вылӧ субсидия вуджӧдтӧдз. Та дырйи  лӧсялана Олӧмӧ пӧртысь власьт органъяс артмӧдчӧм дугӧдан лунсянь 3 уджалан лун чӧжӧн юӧртӧны Администрацияӧ;
4) Шыӧдчысьяс бергӧдӧмаӧсь ӧнія финансӧвӧй воын войтырлысь проектъяс олӧмӧ пӧртӧм вылӧ субсидияяссӧ. Та дырйи лӧсялана Олӧмӧ пӧртысь власьт органъяс юӧртӧны Администрацияӧ войтырлысь проектъяс олӧмӧ пӧртӧм вылӧ бергӧдӧм субсидияяслысь мындасӧ индӧмӧн Коми Республикаса республиканскӧй сьӧмкудйӧ налӧн воан лунсянь 5 уджалан лун чӧжӧн;
5) I тшупӧд заводитчан во бӧрын мунысь локтан вося медводдза во джын чӧжӧн пыртӧма вежсьӧмъяс ӧнія финансӧвӧй во да планӧвӧй период вылӧ Коми Республикаса республиканскӧй сьӧмкуд йылысь Коми Республикаса оланпасӧ да (либӧ) Коми Республикаса республиканскӧй сьӧмкудлӧн своднӧй сьӧмкуд росписьӧ, а сідзжӧ Коми Республикаса лӧсялана канму уджтасъясӧ сьӧмӧн могмӧдан йӧрышъяс содтан юкӧнын, мыйта урчитӧма войтырлысь проектъяс збыльмӧдӧм вылӧ, кутшӧмъяс прӧйдитісны бӧрйӧмсӧ “Войтырлӧн сьӧмкуд” проект серти. Та дырйи тайӧ пунктулын индӧм нормативнӧй инӧда актъяс примитан да (либӧ) Коми Республикаса республиканскӧй сьӧмкудлӧн своднӧй сьӧмкуд росписьӧ вежсьӧмъяс пыртан лунсянь 5 уджалан лун чӧжӧн лӧсялана Олӧмӧ пӧртысь власьт органъяс юӧртӧны Администрацияӧ Коми Республикаса республиканскӧй сьӧмкудлӧн рӧскод серти сьӧмкуд ассигнование йӧрышъяс содӧм йылысь, мыйта урчитӧма войтырлысь лӧсялана проектъяс олӧмӧ пӧртӧм вылӧ, татшӧм йӧрышъяссӧ индӧмӧн.
23. Тайӧ Пӧрадоклӧн 22 пунктса 1 пунктулын индӧм случайын содтӧд бӧрйӧмсӧ нуӧдӧны тайӧ Пӧрадоклӧн 4 – 17 пунктын урчитӧм пӧрадокын.
24. Тайӧ Пӧрадоклӧн 22 пунктса 2 – 5 пунктувъясын индӧм случайясын содтӧд бӧрйӧмсӧ нуӧдӧны татшӧм пӧрадокын.
Администрация Олӧмӧ пӧртысь власьт органсянь тайӧ Пӧрадоклӧн 22 пунктса 2 – 5 пунктувъясын индӧм уведомление босьтан лунсянь 3 уджалан лун чӧжӧн ыстӧ Шыӧдчысьяслы, кодъяслысь войтырлысь проектъяссӧ тайӧ Пӧрадоклӧн 18 пункт серти пыртӧма рейтинг серти бӧрйӧмӧ, содтӧд бӧрйӧмсӧ нуӧдӧм йылысь уведомлениеяс.
Содтӧд бӧрйӧмӧ пырӧдчӧм могысь Администрация вермӧ выль пӧв корны Шыӧдчысьлысь тайӧ Пӧрадоклӧн 7 пунктын индӧм документъяссӧ (налысь юкӧнсӧ).
Шыӧдчысь Администрациясянь содтӧд бӧрйӧмсӧ нуӧдӧм йылысь уведомление босьтан лунсянь 5 уджалан лун чӧжӧн сетӧ содтӧд бӧрйӧмӧ пырӧдчӧмын подулалӧм ӧткажитӧм либӧ содтӧд бӧрйӧмӧ пырӧдчыны сӧгласлун тайӧ пунктса коймӧд абазын индӧм документъяссӧ содтӧмӧн.
Администрация Шыӧдчысьяссянь тайӧ пунктса нёльӧд абзацын индӧм документъяс босьтан лунсянь 3 уджалан лун чӧжӧн сетӧ найӧс, а сідзжӧ войтырлӧн проектъяс серти тайӧ Пӧрадоклӧн 15 пунктын индӧм документъяссӧ, кутшӧмъясӧс пыртӧма рейтинг серти лӧсялана бӧрйӧмӧ, Комиссияӧ. 
Комиссия тайӧ пунктса витӧд абзацын индӧм документъяс воан лунсянь 3 уджалан лун чӧжӧн видлалӧ найӧс да рейтинг серти бӧрйӧмлысь бӧртасъяссӧ тӧд вылӧ босьтӧмӧн бӧрйӧ быд верктуя нырвизь серти, кутшӧмъяс серти воисны уведомлениеяс. Быд верктуя нырвизь серти содтӧд бӧрйӧм прӧйдитӧм проектъяслысь лыдсӧ арталӧны рейтинг серти бӧрйӧмлысь бӧртасъяссӧ да сьӧм йӧрышсӧ тӧд вылӧ босьтӧмӧн, мыйта колӧ найӧс олӧмӧ пӧртӧм вылӧ уведомлениеясын индӧм Коми Республикаса республиканскӧй сьӧмкуд сьӧм мындаын.
Сэк, кор балл лыдыс ӧтмында, бӧрйӧны войтырлысь сійӧ проектсӧ, код серти заявкасӧ вӧлі сетӧма мукӧдсьыс водзджык. Заявкалысь воан кадпассӧ индӧны тайӧ Пӧрадоклӧн 9 пункт серти.
Сэк, кор став Шыӧдчысьыс тайӧ пунктса нёльӧд абзац серти сетӧмаӧсь подулалӧм ӧткажитчӧм, тайӧ пунктса квайтӧд абзацын урчитӧм кадколастӧ Комиссия примитӧ содтӧд бӧрйӧмсӧ артмытӧмӧн лыддьӧм йылысь помшуӧм.
25. Коми Республикаса республиканскӧй сьӧмкудйысь муниципальнӧй юкӧнъяслӧн сьӧмкудъяслы войтырлысь проектъяс олӧмӧ пӧртӧм вылӧ, кутшӧмъяс прӧйдитӧмаӧсь содтӧд бӧрйӧмсӧ, субсидияяссӧ сетӧны Коми Республикаса республиканскӧй сьӧмкудйысь войтырлысь проектъяс олӧмӧ пӧртӧм вылӧ, кутшӧмъясӧс бӧрйӧма “Войтырлӧн сьӧмкуд” проект серти,  кутшӧмъяс лоӧны Коми Республикаса лӧсялана канму уджтасъяс дорӧ содтӧдъясӧн, субсидияяс сетан правилӧяс серти тайӧ Пӧрадоклӧн 18 да 19 пунктъясса положениеяссӧ тӧд вылӧ босьтӧмӧн.
26. Кар кытшъяслӧн, муниципальнӧй районъяслӧн меставывса асвеськӧдлан органъяс ыстӧны Администрацияӧ войтырлысь проектъяс олӧмӧ пӧртӧм йылысь юӧрсӧ форма серти, кутшӧмӧс вынсьӧдӧма Администрацияӧн да сійӧс вынсьӧдан лунсянь 3 уджалан лун чӧжӧн йӧзӧдӧма “Ӧтуввез” юӧртан да телекоммуникация везйын Администрациялӧн официальнӧй сайтын.
Олӧмӧ пӧртысь власьт органъяс донъялӧны субсидияяс видзан окталунсӧ Коми Республикаса оланпастэчасӧн урчитӧм пӧрадокын.
Сэк, кор субсидия сетан вося ӧшым тӧлысь 31 лун вылӧ Шыӧдчысь абу воӧдчӧма субсидияӧн вӧдитчан бӧртаслӧн значениеясӧдз, кутшӧмӧс урчитӧма Артмӧдчӧмӧн, вӧдитчӧны кывкутана мераясӧн, кутшӧмъясӧс урчитӧма Коми Республикаса республиканскӧй сьӧмкудйысь войтырлысь проектъяс олӧмӧ пӧртӧм вылӧ, кутшӧмъясӧс бӧрйӧма “Войтырлӧн сьӧмкуд” проект серти,  кутшӧмъяс лоӧны Коми Республикаса лӧсялана канму уджтасъяс дорӧ содтӧдъясӧн, субсидияяс сетан правилӧясӧн.
27. Тайӧ Пӧрадоклӧн 14 пунктса мӧд абзацын индӧм документъяссӧ видзӧны Администрацияын “Войтырлӧн сьӧмкуд” проект олӧмӧ пӧртан VII тшупӧд помасян лунсянь кык во чӧж. Видзан кадколаст помасьӧм бӧрын документъяссӧ колӧ бырӧдны урчитӧм пӧрадокын. 
“Войтырлӧн сьӧмкуд” проект дорӧ
индӧм муртӧсъяслы войтырлӧн
проектъяслысь лӧсялӧмсӧ
урчитӧм серти уджсӧ котыртан
пӧрадок дорӧ
1 СОДТӦД
Форма
(сетӧны Коми Республикаса
Юралысьлӧн Администрацияӧ)
Коми Республикаын “Войтырлӧн сьӧмкуд” проект олӧмӧ пӧртӧм серти 
войтыр проектъяслӧн бӧрйӧмӧ пырӧдчӧм вылӧ
ЗАЯВКА
    1. Войтыр проектлӧн ним: __________________________________________________
___________________________________________________________________________
              (проектлӧн ним сметнӧй да техническӧй документация серти)
    2. Проект олӧмӧ пӧртан места:
    2.1. Муниципальнӧй район (кар кытш):
___________________________________________________________________________
    2.2. Овмӧдчӧмин:
___________________________________________________________________________
    2.3. Олан пункт:
___________________________________________________________________________
    3. Овмӧдчӧминын, кар кытшын олысь лыд (морт лыд, Канму статистика серти федеральнӧй службалӧн Коми Республикаын мутас органлӧн мыччӧдъяс серти заявка сетан вося тӧвшӧр тӧлысь 1 лун вылӧ):
___________________________________________________________________________
    3.1. Мутасын олысь лыд, кӧні кӧсйӧны пӧртны олӧмӧ войтырлысь проектсӧ (олан пункт либӧ сылӧн юкӧн, микрорайон, квартал, улича):
___________________________________________________________________________
    4. Войтырлысь проектсӧ дженьыда опишитӧм:
___________________________________________________________________________
___________________________________________________________________________
___________________________________________________________________________
(проект олӧмӧ пӧртан нырвизь проект дорӧ Пӧрадок дорӧ 2 содтӧд серти индӧм муртӧсъяссӧ 
тӧд вылӧ босьтӧмӧн)
   4.1. Мытшӧдсӧ опишитӧм, кутшӧмӧс разьӧм вылӧ веськӧдӧма войтырлысь проектсӧ:
___________________________________________________________________________
___________________________________________________________________________
___________________________________________________________________________
(опишитны мытшӧдлысь сюрӧссӧ, сылысь социальнӧй да экономика боксянь лёкторъяссӧ, мытшӧд разьӧмсӧ нюжӧдны позьтӧм степеньсӧ, ӧтйӧза инфраструктура объектлысь ӧнія состояниесӧ, кутшӧмӧс урчитӧма проектӧн, да с.в.)
    4.2. Войтырлӧн проект серти медшӧр мог: _______________________________________
___________________________________________________________________________    
___________________________________________________________________________
(войтырлысь проект олӧмӧ пӧртігӧн благополучательяслы серпасын бурланьӧ вежсьӧмъяс, кутшӧмъясӧс виччысьӧны да кытчӧдз колӧ воӧдчыны)
4.3 Войтырлӧн проект серти могъяс:
___________________________________________________________________________
___________________________________________________________________________
___________________________________________________________________________
(опишитны ӧткымын стӧча индӧм мероприятие, кутшӧмъясӧс веськӧдӧма сы вылӧ, медым воӧдчыны войтырлӧн проект серти медшӧр могъясӧдз)
4.4. Войтырлысь проект олӧмӧ пӧртан тшупӧдъяс серти план мероприятиеяссӧ да найӧс олӧмӧ пӧртан кадколастъяссӧ индӧмӧн:
___________________________________________________________________________
___________________________________________________________________________
___________________________________________________________________________
    4.5. Войтырлысь проект олӧмӧ пӧртӧмысь виччысяна бӧртасъяс:
___________________________________________________________________________
___________________________________________________________________________
___________________________________________________________________________
(стӧча опишитны, кыдзи вежсяс муниципальнӧй юкӧнын благополучательяслӧн олӧмыс 
проект збыльмӧдӧм бӧрын)
4.6. Войтырлӧн проект серти зумыдлун, войтырлысь проект олӧмӧ пӧртӧм бӧрын лӧсьӧдан объектъяссӧ видзӧм да могмӧдӧм серти мероприятиеяс (эмӧсь кӧ, опишитны): 
___________________________________________________________________________
___________________________________________________________________________
___________________________________________________________________________
    5.  Проект олӧмӧ пӧртӧмысь социальнӧй окталун:
    5.1. Олысьяслӧн группаяс, кодъяс кутасны вӧдитчыны проектлӧн бӧртасъясӧн
___________________________________________________________________________
(опишитны олысьяслысь группаяссӧ, кодъяс пыр кутасны вӧдитчыны войтырлӧн проектлӧн бӧртасъясӧн (шуам: челядь, школаын велӧдчысьяс (индыны кутшӧм), олысьяс, кодъяс олӧны муниципальнӧй юкӧнса юкӧнын (индыны кутшӧмын), том йӧз, олӧма йӧз да с.в.)
5.2. Морт лыд, кодъяс босьтасны буртор войтырлӧн проектысь веськыда (веськыда благополучательяс), косвеннӧя (косвеннӧй благополучательяс) (шуам, дзоньталӧны кӧ улича, веськыда благополучательяс – тайӧ олысьяс, кодъяс олӧны тайӧ да орчча уличаясын, кодъяс пыр ветлӧдлӧны подӧн либӧ мыйӧнкӧ дзоньталӧм уличаті, а косвеннӧй – муниципальнӧй юкӧнса (олан пунктса) либӧ олан пункт юкӧнса (микрорайон, квартал, улича) олысьяс, веськыда благополучательяс кындзи).
    Веськыда благополучательяс (лыд, олысьяслӧн группа):
___________________________________________________________________________
    Косвеннӧй благополучательяс (лыд, олысьяслӧн группа):
___________________________________________________________________________
5.3. Уджалан места лыд, кымынӧс кӧсйӧны восьтыны войтырлысь проект олӧмӧ пӧртан период вылӧ (уджтӧмалысь граждана либӧ гражданскӧй-инӧда сёрнитчӧм серти уджъяс вӧчны корӧма йӧзлӧн лыдысь): ____________________________________
места
    Сэк, кор места лыдлӧн значениеыс, кымынӧс кӧсйӧны восьтыны войтырлысь проект олӧмӧ пӧртан период вылӧ, торъялӧ нульысь, индыны восьтан уджалан местаяслысь опишитӧмсӧ, сы лыдын чинсӧ, вӧчан уджъяслысь сикассӧ, уджӧн могмӧдан периодсӧ да дыр-ӧ кежлӧ могмӧдӧны уджӧн:  ___________________________________________________
    5.4. Уджалан места лыд, кымынӧс кӧсйӧны восьтыны войтырлысь проект олӧмӧ пӧртӧм бӧрын:
___________________________________________________________________________
    Восьтӧны кӧ, опишитны: _________________________________________________
___________________________________________________________________________
    6. Войтырлысь проект вынсьӧдӧмӧ гражданалӧн да (либӧ) юридическӧй кывкутысьяслӧн, да (либӧ) асшӧр уджалысьяслӧн пырӧдчӧм да сійӧс олӧмӧ пӧртны отсалӧм
    6.1. Морт лыд, кодъяс пырӧдчисны мытшӧдсӧ идентифицируйтӧмӧ сійӧс водзвыв видлалігӧн (сэк, кор водзвыв видлалӧны):
___________________________________________________________________________
(водзвыв  чукӧртчылӧмъяслӧн сёрнигижӧдъяс, анкетируйтан, юасян бӧртасъяс серти да с.в.)
    6.2. Морт лыд, кодъяс пырӧдчисны гражданалӧн чукӧртчылӧмӧ:
___________________________________________________________________________
(чукӧртчылӧмлӧн сёрнигижӧд серти)
    6.3. Морт лыд, кодъяс пырӧдчисны анкетируйтӧмӧ, юасьӧмӧ да мукӧдторйӧ (сэк, кор нуӧдісны анкетируйтӧмсӧ, юасьӧмсӧ да мукӧдторсӧ):
___________________________________________________________________________
               (анкетируйтан, юасян да мукӧдторлӧн бӧртасъяс серти)
    6.4. Гражданалӧн лыд, юридическӧй кывкутысьяслӧн, асшӧр уджалысьяслӧн ним, кодъяс шуисны, мый сӧгласӧсь финансӧвӧя да (либӧ) материально-техническӧя пырӧдчыны войтырлысь проект олӧмӧ пӧртӧмӧ ________________________________________________
(гижӧны сэк, кор эмӧсь Пӧрадоклӧн 7 пунктса “з”, “е” пунктувъясӧн урчитӧм документъяс)
    6.5. Войтырлысь проект вӧзйысь (муниципальнӧй юкӧнса олысь (индыны олысьлысь О.Н.В., уджалан местасӧ, чинсӧ) либӧ ТОС (ним), либӧ меставывса асвеськӧдлан орган): 
___________________________________________________________________________
___________________________________________________________________________
___________________________________________________________________________
    6.6. Войтырлысь проект вынсьӧдӧмӧ вермытӧмъяслӧн да мукӧд сьӧкыда ветлысь мукӧд группаа йӧзлӧн пырӧдчӧм
6.6.1. Вермытӧмъяслӧн да сьӧкыда ветлысь мукӧд группаа йӧзлӧн лыд, кодъяс пырӧдчисны мытшӧдсӧ идентифицируйтӧмӧ сійӧс водзвыв видлалігӧн (сэк, кор водзвыв видлалӧны):
_____________________________________________________________________________
6.6.2. Вермытӧмъяслӧн да сьӧкыда ветлысь мукӧд группа йӧзлӧн лыд, кодъяс пырӧдчисны гражданалӧн чукӧртчылӧмӧ:
_____________________________________________________________________________
6.6.3 Вермытӧмъяслысь да сьӧкыда ветлысь мукӧд группа йӧзлысь вӧзйӧмъяссӧ тӧд вылӧ босьтӧм войтырлысь проект вынсьӧдігӧн сійӧс водзвыв видлалігӧн да/либӧ гражданалӧн чукӧртчылӧм дырйи: __________________________________________________
_____________________________________________________________________________
(петкӧдлыны, кутшӧм вӧзйӧмъяссӧ босьтісны тӧд вылӧ)
    7. Войтырлысь проектсӧ виччысяна олӧмӧ пӧртан кад:
    войтырлысь проектсӧ олӧмӧ пӧртны заводитан кадпас - _____________________________,
    войтырлысь проектсӧ олӧмӧ пӧртны помалан кадпас - _____________________________  ,
    став лун лыд - ______________________________________________________.
    8. Войтырлӧн проект серти водзмӧстчысь группа йылысь тӧдмӧгъяс:
    Водзмӧстчысь группаӧн юрнуӧдысь:
___________________________________________________________________________
                              (ОНВ тырвыйӧ)
    йитчан телефон: ___________________________________________________
    факс: _________________________________________________________________
    электроннӧй пошта: ____________________________________________________
    водзмӧстчысь группаӧ пырысьяс: ___________________________________________
___________________________________________________________________________
    9. Войтырлӧн проектӧн юрнуӧдысь: ____________________________________
                                                (О.Н.В. тырвыйӧ)
    Чин: ____________________________________________________________
    йитчан телефон: ___________________________________________________
    электроннӧй пошта: ____________________________________________________ 
    10. Содтӧд юӧр да гӧгӧрвоӧдӧмъяс (мытшӧдлысь тӧдчанлунсӧ да ёсьлунсӧ подулалӧм (став тшупӧда власьт органъяскӧд гижасьӧм, гражданалӧн шыӧдчӧмъяс, экспертнӧй ӧткотыръяслӧн (ведомствояслӧн) видзӧдлас да мукӧдтор), кутшӧмӧс разьӧм вылӧ веськӧдӧма войтырлысь проект олӧмӧ пӧртӧмсӧ, фотоснимокъяс содтӧмӧн; проект видлалӧмӧ, сы вӧсна гӧлӧс сетӧмӧ, финансӧвӧя, материально-техническӧя, уджӧн пырӧдчӧмӧ гражданалысь,  юридическӧй кывкутысьяслысь, асшӧр уджалысьяслысь пырӧдчӧмсӧ опишитӧм; проект йылысь муниципальнӧй юкӧнса олысьяслы юӧртан мероприятиеяс эскӧдысь материалъяс содтӧмӧн (водзвыв чукӧртчылӧмъяслӧн сёрнигижӧдъяс, муниципальнӧй юкӧнса граждана, предпринимательяслӧн ӧткотыр, организацияяс дорӧ меставывса администрациялӧн шыӧдчӧмъяс, войтырлӧн проект йылысь юӧрсӧ юӧртан стендъяс вылын йӧзӧдӧмсӧ эскӧдӧм, юасян листъяс, анкетаяс, войтырлӧн проект йылысь юӧрсӧ йӧзӧс юӧртан средствоясын йӧзӧдӧмсӧ эскӧдӧм (копияяс, вырезкаяс, ссылкаяс), сайтъясӧн, социальнӧй везъясӧн вӧдитчӧм вылӧ ссылкаяс да мукӧдтор):______________________________________________
_____________________________________________________________________________
    11. Войтыр проектлӧн сьӧмкуд (шайтъясын):
    ставнас - ______________________________________________________, на пиысь:
    Коми Республикаса республиканскӧй сьӧмкуд - _____________________________,
    муниципальнӧй юкӧнса сьӧмкуд ________ (муниципальнӧй юкӧнлӧн ним) - ___________________________________________________________,
    гражданалӧн да (либӧ) юридическӧй кывкутысьяслӧн, да (либӧ) асшӧр уджалысьяслӧн сьӧм йӧрыш - _____________ /_____________/ _________________________.
    Проект вӧсна гӧлӧссӧ сетӧма: _______ морт, на лыдын ____ морт ____ во ______ ____ лунся гражданалӧн чукӧртчылӧм дырйи, _________ морт анкетируйтӧм, юасьӧм да мукӧдтор дырйи.
Муниципальнӧй юкӧнлӧн администрацияса
юралысь (юрнуӧдысь), 
овмӧдчӧминса юралысь (Шыӧдчысь) _____________________     ________________________
                                                                        (кырымпас)                          (О.Н.В. тырвыйӧ)
    Кадпас: 20__ вося _____________ ______ лун 
“Войтырлӧн сьӧмкуд” проект дорӧ
индӧм муртӧсъяслы войтырлӧн
проектъяслысь лӧсялӧмсӧ
урчитӧм серти уджсӧ котыртан
пӧрадок дорӧ
2 СОДТӦД
“Войтырлӧн сьӧмкуд” проект дорӧ индӧм муртӧсъяслы войтырлӧн проектъяслысь лӧсялӧмсӧ донъялӧм серти
ОТРАСЛЕВӦЙ ЗАКЛЮЧЕНИЕ
	Муртӧсъяс
	Пуктӧм балл <*>

	1. Тайӧ Пӧрадоклӧн 2 пунктын индӧм нырвизьяслы войтыр проектлӧн лӧсялӧм:
тырвыйӧ могмӧдӧ войтырлӧн проектлысь медшӧр могъяссӧ да лӧсялӧ верктуя нырвизьяслы – 10 балл
кызвыннас могмӧдӧ – 5 балл
пуктӧм медшӧр могъяссӧ колӧ тӧдчымӧн бурмӧдны – 3 балл
оз могмӧд пуктӧм медшӧр могъяссӧ – 0 балл
Пуктӧм баллсӧ подулалӧм: _____________________________
	

	2. Войтыр проектлӧн лӧсялана канму уджтасса медшӧр могъяслы да  могъяслы лӧсялӧм, мый серти кӧсйӧны сетны Коми Республикаса республиканскӧй сьӧмкудйысь меставывса сьӧмкудлы войтырлысь проект олӧмӧ пӧртӧм вылӧ субсидия:
лӧсялӧ – 10 балл
оз лӧсяв – 0 балл
Пуктӧм баллсӧ подулалӧм: _____________________________
	

	3. Войтырлысь проект олӧмӧ пӧртан тӧдчанлун да выльлун (донъялӧны ӧтлаын):
	

	3.1. Мытшӧдлӧн тӧдчанлун (ёсьлун):
зэв ыджыд – мытшӧдсӧ колӧ разьны, медым кутны да видзны веськыда благополучательяслысь олӧм могмӧдан условиеяссӧ – 5 балл
ыджыд – мытшӧдсӧ разьтӧмлуныс лёка кутас тӧдчыны веськыда благополучательяслӧн олан качество вылӧ – 3 балл
шӧркодь – веськыда благополучательяс быд боксянь гӧгӧрвоӧны мытшӧдсӧ, сійӧс разьӧмыс вермас бурмӧдны олан качествосӧ – 1 балл
Пуктӧм баллсӧ подулалӧм: _____________
	

	3.2. Стӧча индӧм могъяслӧн, кутшӧмъясӧс решитӧм вылӧ веськӧдӧма войтырлысь проектсӧ, олӧмлы лӧсялӧм:
пуктӧм могъяссӧ позьӧ пӧртны олӧмӧ, найӧс индӧма стӧча, налӧн эм выльлун – 8 балл
пуктӧм могъяссӧ позьӧ пӧртны олӧмӧ, найӧс индӧма стӧча, найӧ лоӧны быдлунъяӧн – 5 балл
пуктӧм могъяссӧ индӧма стӧча, но олӧмлы оз лӧсявны – 0 балл
Пуктӧм баллсӧ подулалӧм: _____________________________
	

	3.3. Медшӧр могъяслы да могъяслы, кутшӧмъясӧс решитӧм вылӧ веськӧдӧма войтырлысь проектсӧ, войтырлӧн проектса мероприятиеяслӧн лӧсялӧм:
проектса мероприятиеясыс лӧсялӧны медшӧр могъяслы да могъяслы – 5 балл
проектса мероприятиеясыс оз тырвыйӧ лӧсявны медшӧр могъяслы да могъяслы – 1 балл
проектса мероприятиеясыс оз лӧсявны медшӧр могъяслы да могъяслы – 0 балл
Пуктӧм баллсӧ подулалӧм: _____________________________
	

	4. Войтыр проектлӧн зумыдлун, лӧсьӧдан объектъяс видзӧм да могмӧдӧм серти мероприятиеяс:
войтырлӧн проект петкӧдлӧ дыр кад вылӧ сӧвмӧм (3 да унджык во) да сэтчӧ пырӧны лӧсьӧдан объектъяс видзӧм да могмӧдӧм серти мероприятиеяс – 5 балл
войтырлӧн проект вермӧ сӧвмыны шӧр кад чӧж (1 восянь 3 воӧдз) – 3 балл
войтырлысь проектсӧ лӧсӧдӧма регыдъя кад вылӧ (1 воысь этшаджык) – 2 балл
войтырлысь проектсӧ нуӧдӧны ӧтпыр – 1 балл
войтырлысь проектсӧ опишитӧмын войтыр проектлӧн зумыдлун серти юӧрыс абу – 0 балл
Пуктӧм баллсӧ подулалӧм: ______________
	

	5. Войтырлысь проектсӧ олӧмӧ пӧртӧмысь социальнӧй окталун (донъялӧны ӧтлаын):
	

	5.1. Мытшӧдсӧ индӧмӧ да проект видлалӧмӧ гражданалӧн пырӧдчӧм (донъялӧны ӧтлаын): 
а) проект вӧзйысьӧн лоӧ муниципальнӧй юкӧнса олысь да (либӧ) ТОС:
да – 2 балл;
абу – 0 балл;
б) мутасын олысьяслӧн лыд, кӧні кӧсйӧны пӧртны олӧмӧ войтырлысь проектсӧ, кодъяс пырӧдчылісны чукӧртчылӧмӧ (500 мортӧдз олысь  лыда мутас серти):
50 морт да унджык либӧ олысьяслӧн ӧтувъя лыдысь 20% да унджык – 2 балл;
50 мортысь этшаджык либӧ олысьяслӧн ӧтувъя лыдысь 20%-ысь этшаджык – 0 балл;
в) мутасын олысьяслӧн лыд, кӧні кӧсйӧны пӧртны олӧмӧ войтырлысь проектсӧ, кодъяс пырӧдчылісны чукӧртчылӧмӧ (500 мортсянь да унджык олысь лыда мутас серти):
100 морт да унджык – 2 балл;
100 мортысь этшаджык – 0 балл;
г) эмӧсь фото-, видеоматериалъяс, мыйяс эскӧдӧны чукӧртчылӧмӧ олысьяслысь пырӧдчӧмсӧ:
эмӧсь – 1 балл;
абуӧсь – 0 балл.
Пуктӧм баллсӧ подулалӧм: _____________
	

	5.2. Мытшӧд разьӧмын войтыр проектлӧн йӧзлы тӧдчанлун вылӧ гражданалӧн бур видзӧдлас серти да сы вӧсна гӧлӧс сетан тшупӧд (граждана чукӧртчылӧмлӧн кывкӧрталан документ да проект вӧсна чукӧртӧм кырымпас лыд серти):
90%-ысь унджык - 10 балл;
80%-сянь 89,9%-ӧдз - 9 балл;
75%-сянь 79,9%-ӧдз - 8 балл;
70%-сянь 74,9%-ӧдз - 7 балл;
60%-сянь 69,9%-ӧдз - 6 балл;
50%-сянь 59,9%-ӧдз - 5 балл;
40%-сянь 49,9%-ӧдз - 4 балл;
30%-сянь 39,9%-ӧдз - 3 балл;
20%-сянь 29,9%-ӧдз - 2 балл;
благополучательяслӧн ӧтувъя лыдысь (веськыда да косвеннӧй) 19,9%-ӧдз – 1 балл
Пуктӧм баллсӧ подулалӧм: _____________________________
Тайӧ муртӧссӧ арталӧны татшӧм формула серти:
N / Nч x 100%,
кӧні:
N – проект вӧсна чукӧртӧм кырымпас лыд, 
Nч – благополучательяслӧн лыд (веськыда да косвеннӧй) 
	

	5.3. Благополучательясӧс шымыртӧм (веськыда да косвеннӧй), кодъяс босьтасны войтырлысь проект олӧмӧ пӧртӧмысь буртор:
1000 мортысь унджык – 5 балл;
500 мортсянь 1000 мортӧдз – 4 балл;
200 мортсянь 500 мортӧдз – 3 балл;
100 мортсянь 200 мортӧдз – 2 балл;
100 мортӧдз – 1 балл
Пуктӧм баллсӧ подулалӧм: ____________________________
	

	5.4. Вермытӧмъяслысь да сьӧкыда ветлысь мукӧд группаа йӧзлысь коланлунъяссӧ да кӧсйӧмъяссӧ тӧд вылӧ босьтӧм:
коланлунъяссӧ да кӧсйӧмъяссӧ босьтӧма тӧд вылӧ – 5 балл;
коланлунъяссӧ да кӧсйӧмъяссӧ абу видлалӧма – 0 балл
Пуктӧм баллсӧ подулалӧм: _____________________________
	

	6. Войтырлысь проект олӧмӧ пӧртӧм вылӧ рӧскодлӧн олӧмлы лӧсялӧм да сійӧс подулалӧм:
войтырлысь проектсӧ олӧмӧ пӧртӧм вылӧ планируйтан рӧскод серти сметасӧ лӧсьӧдӧма тырвыйӧ, рӧскод нырвизьяс серти; рӧскодлӧн торъя нырвизьяс серти подулалӧма лӧсялана рӧштшӧтъясӧн; планируйтӧм рӧскодыс олӧмлы лӧсялана - 10 балл;
войтырлысь проектсӧ олӧмӧ пӧртӧм вылӧ планируйтан рӧскод серти сметасӧ лӧсьӧдӧма тырвыйӧ рӧскод нырвизьяс серти, но торъя нырвизьяс серти лӧсялана рӧштшӧтъяссӧ абу подулалӧма; планируйтӧм рӧскодыс олӧмлы лӧсялана - 5 балл;
войтырлысь проектсӧ олӧмӧ пӧртӧм вылӧ планируйтан рӧскод серти сметасӧ лӧсьӧдӧма абу тырвыйӧ, да/либӧ войтырлысь проектсӧ олӧмӧ пӧртӧм вылӧ планируйтан рӧскод серти сметасӧ абу сетӧма, рӧскодлӧн торъя нырвизьяс серти; абу подулалӧма рӧскодлӧн торъя нырвизьяс серти лӧсялана рӧштшӧтъясӧн; планируйтӧм рӧскодыс олӧмлы оз лӧсяв - 0 балл
Пуктӧм баллсӧ подулалӧм: _____________________________
	

	7. Войтырлысь проектсӧ олӧмӧ пӧртӧмын гражданалӧн, юридическӧй кывкутысьяслӧн, асшӧр уджалысьяслӧн пырӧдчӧм (босьтӧны тӧд вылӧ сӧмын сэк, кор эмӧсь Пӧрадоклӧн 7 пунктса “е”, “з” пунктувъясӧн урчитӧм документъяс):
7.1. Войтырлысь проектъяссӧ олӧмӧ пӧртӧмӧ юридическӧй кывкутысьяслӧн, асшӧр уджалысьяслӧн пырӧдчӧм верктуя нырвизьяс серти, кутшӧмъясӧс урчитӧма Пӧрадоклӧн 2 пунктса “а”, “ж”, “л” пунктувъясӧн:
а) юридическӧй кывкутысьяслӧн, асшӧр уджалысьяслӧн финансӧвӧя пырӧдчӧм:
войтыр проектлӧн донысь 30%-ысь унджык - 10 балл;
войтыр проектлӧн донысь 26%-сянь 30%-ӧдз - 7 балл;
войтыр проектлӧн донысь 21%-сянь 25%-ӧдз - 5 балл;
б) юридическӧй кывкутысьяслӧн, асшӧр уджалысьяслӧн материально-техническӧя пырӧдчӧм:
эм - 5 балл;
абу - 0 балл
	

	7.2. Войтырлысь проектъяссӧ олӧмӧ пӧртӧмӧ гражданалӧн, юридическӧй кывкутысьяслӧн, асшӧр уджалысьяслӧн пырӧдчӧм верктуя нырвизьяс серти, кутшӧмъясӧс урчитӧма Пӧрадоклӧн 2 пунктӧн (Пӧрадоклӧн 2 пунктса “а” да “ж” пунктувъяс кындзи):
а) гражданалӧн финансӧвӧя пырӧдчӧм:
войтыр проектлӧн донысь 1%-ысь унджык - 10 балл;
войтыр проектлӧн донысь 1% - 7 балл;
войтыр проектлӧн донысь 1%-ысь этшаджык да 1000 шайтысь абу этшаджык - 5 балл;
войтыр проектлӧн донысь 1%-ысь этшаджык да 1000 шайтысь этшаджык - 1 балл;
0% - 0 балл;
б) гражданалӧн материально-техническӧя пырӧдчӧм:
эм - 2 балл;
абу - 0 балл;
в) юридическӧй кывкутысьяслӧн, асшӧр уджалысьяслӧн финансӧвӧя да (либӧ) материально-техническӧя пырӧдчӧм:
эм - 3 балл;
абу - 0 балл
Пуктӧм баллсӧ подулалӧм:___________
	

	8. Муниципальнӧй юкӧнса олысьяслы проект йылысь юӧртӧм эскӧдысь материалъяссӧ содтӧмӧн (водзвыв чукӧртчылӧмъяслӧн сёрнигижӧдъяс, муниципальнӧй юкӧнса граждана, предпринимательяслӧн ӧткотыр, организацияяс дорӧ меставывса администрациялӧн шыӧдчӧмъяс, войтырлӧн проект йылысь юӧрсӧ юӧртан стендъяс вылын йӧзӧдӧмсӧ эскӧдӧм, юасян листъяс, анкетаяс,  войтырлӧн проект йылысь юӧрсӧ йӧзӧс юӧртан средствоясын йӧзӧдӧмсӧ эскӧдӧм (копияяс, вырезкаяс, ссылкаяс), сайтъясӧн, социальнӧй везъясӧн вӧдитчӧм вылӧ ссылкаяс да мукӧдтор) (донъялӧны ӧтлаын):
а) проект водзвыв видлалӧмлы сиӧм мероприятиеяс нуӧдӧм:
да - 1 балл;
абу - 0 балл;
б) олысьяслы проект йылысь юӧртӧм гражданалӧн чукӧртчывтӧдз:
йӧзӧс юӧртан печатнӧй средствоясӧн вӧдитчӧмӧн (водзӧ – ЙЮС) - 1 балл;
социальнӧй везъясӧн вӧдитчӧмӧн - 1 балл;
эз вӧв юӧртӧма - 0 балл;
в) гражданалӧн чукӧртчылӧм бӧрын кывкӧртӧдъясӧн тӧдмӧдӧм, кӧні индӧма бӧрйӧм проектъяссӧ, чукӧртчылӧмӧ пырӧдчысьяслысь лыдсӧ, олысьяслысь пайсӧ фото содтӧмӧн:
печатнӧй ЙЮС-ын - 2 балл;
социальнӧй везъясын - 2 балл;
чукӧртчылӧмлӧн кывкӧртӧдъясӧн эз вӧв тӧдмӧдӧма - 0 балл.
Пуктӧм баллсӧ подулалӧм: _____________
	

	9. Шыӧдчысьӧн кӧсйысьӧмъяссӧ олӧмӧ пӧртӧм, кутшӧмъясӧс олӧмӧ пӧртысь власьт орган урчитӧма воддза финансӧвӧй воын артмӧдчӧм серти:
кӧсйысьӧмъяс олӧмӧ пӧртӧмсӧ торкавлӧмаӧсь - -2 балл (минус 2 балл).
Пуктӧм баллсӧ подулалӧм: _____________
	

	Ставнас: медуна баллыс 100
	


    Войтырлӧн проект серти кывкӧрталан донъялӧм
___________________________________________________________________________
___________________________________________________________________________
___________________________________________________________________________
    Олӧмӧ пӧртысь власьт органӧн юрнуӧдысь: ____________________________
                                                    (кырымпас, О.Н.В.)
    Кадпас 20__ вося _____________ “___” лун
    *Олӧмӧ пӧртысь власьт орган баллъяс пуктігӧн Отраслевӧй заключениеын подулалӧ быд муртӧс серти пуктӧм балл донъялӧмсӧ.”. 
Лыткин
45298 пас 
